
КОМИ РЕСПУБЛИКАСА ЮРАЛЫСЬЛÖН ИНДÖД
«Велöдан юкöнын Коми Республикаса олöмö пöртысь власьт орган йылысь» Коми Республикаса Юралысьлӧн 2008 во йирым тӧлысь 6 лунся 96 №-а Индӧдӧ вежсьӧмъяс пыртӧм йылысь 
Шуа:

1. Пыртны «Велöдан юкöнын Коми Республикаса олöмö пöртысь власьт орган йылысь» Коми Республикаса Юралысьлӧн 2008 во йирым тӧлысь 6 лунся 96 №-а Индӧдӧ вежсьӧмъяс содтӧдын индӧм серти. 
2. Тайӧ Индӧдыс вынсялӧ 2013 вося кӧч тӧлысь 1 лунсянь.  

СОДТӦД
«Велöдан юкöнын Коми Республикаса олöмö пöртысь 

власьт орган  йылысь» Коми Республикаса Юралысьлӧн 

2008 во йирым тӧлысь 6 лунся 96 №-а Индӧдӧ пыртӧм 
ВЕЖСЬӦМЪЯС
 «Велöдан юкöнын Коми Республикаса олöмö пöртысь власьт орган йылысь» Коми Республикаса Юралысьлӧн 2008 во йирым тӧлысь 6 лунся 96 №-а Индӧдын:  

1) Индӧд нимсӧ гижны тадзи: 

«Велӧдӧмын Коми Республикаса олӧмӧ пӧртысь власьт орган йылысь»;

2) 1 пункт гижны тадзи:

«1. Индыны Коми Республикаса олöмö пöртысь власьт орган тэчасын Коми Республикаса йӧзӧс велöдан министерствоöс Коми Республикаса олöмö пöртысь власьт органöн, коді збыльмöдӧ федеральнöй сьӧмкудйысь субвенцияяс тшöт весьтö велӧдӧмын Россия Федерацияöн сетöм уджмогъяс:

1) Коми Республика мутасын велӧдан удж збыльмӧдысь организацияяслӧн (организацияяс кындзи, кутшӧмъяс серти велӧдӧмын канму видзӧдӧмсӧ (дӧзьӧрсӧ) збыльмӧдӧ канму власьт федеральнӧй орган), а сідзжӧ лӧсялана мутасын велӧдӧмын веськӧдлӧмсӧ збыльмӧдысь меставывса асвеськӧдлан органъяслӧн велӧдӧмын удж бӧрся канму видзӧдӧм (дӧзьӧр);

2) Коми Республика мутасын велӧдан удж збыльмӧдысь организацияяслысь велӧдан удж лицензируйтӧм (организацияяс кындзи, кутшӧмъяслысь лицензируйтӧмсӧ збыльмӧдӧ канму власьт федеральнӧй орган);

3) Коми Республика мутасын велӧдан удж збыльмӧдысь организациялысь  велӧдан уджын канму аккредитация (организация кындзи, кутшӧмъяслысь канму аккредитациясӧ збыльмӧдӧ канму власьт федеральнӧй орган);

4) велӧдчӧм йылысь да (либӧ) квалификация йылысь документъяс эскӧдӧм.».

